
Nd. 318. Frumvarp til laga f167. mál]
um landgrunn Íslands og hafið yfir því, fiskveiðilandhelgi, vísindalega verndun
fiskimiða landgrunnsins og mengunarlögsögu.

Flm.: Jóhann Hafstein, Gylfi Þ. Gíslason.

I. KAFLI

íslenzka landgrunnið og hafið yfir því.

1. gr.
Landgrunn Íslands og hafið yfir því lýtur yfirráðum íslenzka ríkisins.

2. gr.
Íslenzka landgrunnið telst, í merkingu þessara laga, ná svo langt út frá ströndum

landsins og eyja þess sem unnt reynist að nýta auðæfi þess.

II. KAFLI

Réttur íslenzka ríkisins yfir landgrunninu.

3. gr.
Íslenzka ríkið á fullan og óskoraðan rétt yfir landgrunni íslands, að því er

tekur til rannsókna á auðæfum landgrunnsins og vinnslu og hagnýtingu þeirra. Öll
slík auðæfi eru eign íslenzka ríkisins, og skulu íslenzk lög gilda í einu og öllu i
þessum efnum.

4. gr.
Ákvæði 3. gr. ná til allra þeirra jarðefna, fastra, fljótandi og loftkenndra, sem

finnast kunna í íslenzka landgrunninu, og allra annarra auðæfa þess, lífrænna og
ólífrænna.

5. gr.
Ráðherra setur með reglugerð frekari ákvæði um framkvæmd rannsókna á auð-

æfum landgrunnsins og nýtingu þeirra og jafnframt um nánari afmörkun þess og
önnur þau atriði, sem þurfa þykir.

III. KAFLI

Fiskveiðilandhelgi íslands.

6. gr.
Þar til Alþingi ákveður annað, nær fiskveiðilandhelgi Íslands yfir landgrunnið

þannig, að ytri mörk hennar skulu vera sem næst 400 metra jafndýpislína með þeim
hætti, sem ákveðið er í 7. gr., en þó hvergi nær landi en 50 sjómílur frá grunnlínu,
sbr. 8. gr. Hver sjómíla reiknast 1852 metrar.

7. gr.
Ytri mörk fiskveiðilandhelginnar utan 50 sjómílna eru lina, sem dregin er milli

eftirtalinna staða:

1



Vesturland.
1. 63° 0' n.br., 24°24' v.lg.
2. 62°54' 24°48'
3. 63°27' 26°03'
4. 64°01' 26°52'
5. 64°18' 27°05'
6. 65°02' 27°28'
7. 65°09' 27°24'
8. 65°55' 26°51'
9. 66°03' 26°38'

10. 66°20' 25°44'

Norðurland.
11 .
12 .
13 .
14 .
15 .

67°14' n.br., 23°40' v.lg.
67°17' 23°30'
67°24'
67°28'
67°28'

22°28'
20°56'
20°40'

Austurland.
16. 66°10' n.br., 12°05' v.lg.
17 , , " .. .. .. 66°04' 11°30'
18. . . . . . . . . . . . . . .. 65°43' 11°26'
19. 65°20' 11°21'
20. . . . .. 65°03' 11°23'
21. 64°54' 11°28'

Suðausturland.
22. 64°32' n.br., 11°22' v.lg,
23. 64°32' 10°58'
24. 64°24' 10°40'
25. 63°33' 10°47'
26. 63°18' 11°25'
27. 63°26' 12°00'
28. 63°39' 12°15' -
29. 63°53' 12°15'

8. gr.
Grunnlina skal dregin á milli eftirtalinna staða:

1. Horn 66°27'4 n.br., 22°24'2 v.lg.
2. Ásbúðarrif 66°08'1 20°11'0
3. Rifstangi 66°32'3 16°11'7
4. Hraunhafnartangi 66°32'3 16°01'4
5. Langanes 66°22'6 14°31'9
6. GleUinganes 65°30'6 13°36'3
7. Norðfjarðarhorn 65°10'0 13°30'9
8. Gerpír 65°04'7 13°29'7
9. Hvitingar 64°23'8 14°28'0

10. Stokksnes 64°14'1 14°58'4
11. Hrollaugseyjar 64°01'7 15°58'7
12. Tvísker 63°55'6 16°11'3
13. Ingólfshöfði 63°47'8 16°38'5
14. Hvalsfki 63°44'1 17°33'6
15. Meðallandssandur I 63°32'4 17°55'9

16.
17.
18.
19.
20.
21.
22.
23.
24.
25.
26.
27.
28.
29.

Meðallandssandur II .
Mýrnatangi .
Kötlutangi .
Lundadrangur .
Surtsey .
Eldeyjardrangur .
Geírfugladrangur .
Skálasnagi .
Bjargtangar .
Kópanes .
Barði .
Straumnes .
Kögur .
Horn .

63°30'6 n.br.,
63°27'4
63°23'4
63°23'5
63°17'5
63°43'8
63°40'6
64°51'3
65°30'2
65°48'3
66°03'7
66°25'7
66°28'3
66°27'9

17°59'9 v.lg.
18°11'9
18°42'9
19°07'4
20°36'8
22°59'4
23°17'3
24°02'3
24°32'0
24°06'0
23°47'3
23°08'2
22°55'5
22°28'2

Auk þess skulu markaðir grunnpunktar á eftirfarandi stöðum:
30. Kolbeinsey 67°08'9 n.br., 18°40'6 v.lg.
31. Hvalbakur 64°35'8 13°16'6 -

9. gr.
Ráðherra setur, með reglugerð, ákvæði um hagnýtingu fiskveiðilandhelginnar.

IV. KAFLI
Vísindaleg verndun fiskimiða landgrunnsins og mengunarlögsaga.

10. gr.
Við hagnýtingu fiskveiðilandhelginnar skal þess gætt, að ekki komi til rányrkju

eða ofveiði. Ráðherra skal, með reglugerð, ákveða takmörk verndarsvæða og aðrar
nauðsynlegar takmarkanir veiða. Skulu meðal annars settar reglur um verndarráð-
stafanir á helztu hrygningarsvæðum nytjafisks.

11. gr.
Ráðherra getur sett, með reglugerð, ákvæði um verndarráðstafanir á landgrunni

Íslands utan fiskveiðilandhelginnar. Ráðherra getur í þessu skyni ákvarðað friðunar-
svæði á mikilvægum nppeldisstöðvum ungfisks. Getur hann ákveðið algjöra friðun
eða friðun á tilteknum árstíma, bannað tilteknar veiðiaðferðir og veiðitæki eða bannað
veiðar fiskiskipa yfir ákveðinni stærð.

12. gr.
Ráðstafanir um vísindalega verndun fiskimiða landgrunnsins skulu gerðar að

fengnum tillögum Fiskifélags fslands og Hafrannsóknastofnunarinnar.

13. gr.
Reglum þeim, sem settar verða um vísindalega verndun fiskimiða landgrunnsins,

skal framfylgt þannig, að þær séu ávallt í samræmi við milliríkjasamninga um þessi
mál og alþjóða samþykktir, sem fsland er aðili að.

14. gr.
Ístand skal, eftir því sem hægt er, taka þátt í alþjóðlegum vísindarannsóknum,

er miða að verndun fiskimiða, og hvers konar starfi þjóða til þess að hindra ofveiði
og tryggja íslendingum eðlilega hlutdeild í fiskveiðum á úthöfum, þar sem íslenzkir
hagsmunir ná til.

15. gr.
Mengunarlögsaga fslands skal afmörkuð 150 sjómílur frá grunnlínu. en þó hvergi

lengra en að línu miðja vega milli íslands og nærliggjandi landa. Ráðherra setur
með reglugerð ákvæði um ráðstafanir til þess að tryggja eftirlit af Íslands hálfu
og varnir gegn því, að hafið umhverfis Ísland geti orðið fyrir skaðlegum mengunar-
áhrifum úrgangsefna frá skipum eða af öðrum ástæðum. Framkvæmd eftirlits innan
mengunarlögsögunnar skal vera í samræmi við milliríkjasamninga og alþjóðasam-
þykktir, sem ísland er aðili að.

V. KAFLI
Niðurlagsákvæði.

16. gr.
Lög þessi öðlast gildi 1. september 1972. Frá sama tíma falla úr gildi lög nr.

44 frá 1948 og lög nr. 17 frá 1969.

Greinargerð.
Samkvæmt ályktun Alþingis um réttindi Íslendinga á hafinu umhverfis landið

frá 7. apríl 1971 var kosin fimm manna nefnd allra þingflokka til þess að semja
frumvarp til laga um rétt íslendinga til landgrunnsins og hagnýtingar auðæfa þess.
Skyldi frumvarpið lagt fyrir næsta Alþingi og m. a. fela Í sér eftirfarandi atriði:

,,1. Skilgreiningu á landgrunni íslands miðað við sem næst 400 metra jafndýpis-
línu, möguleg hagnýtingarmörk eða 50 mílur eða meira frá grunnlinum umhverfis
landið, eftir því Sem frekari rannsóknir segja til um, að hagstæðast þyki..

2. Ákvæði um óskertan rétt íslendinga til fiskveiða í hafinu yfir landgrunninu
eins og rétturinn til hafsbotnsins hefur þegar verið tryggður með lögum frá 24. marz
1969 um yfirráðarétt íslands yfir landgrunninu umhverfis landið. '

3. Ákvæði um ráðstafanir, er séu nægjanlega víðtækar til þess að tryggja eftir-
lit af íslands hálfu og varnir gegn því, að hafið kringum ísland geti orðið fyrir
skaðlegum mengunaráhrifum úrgangsefna frá skipum eða af öðrum ástæðum."

Jafnhliða þessum þrem meginliðum fól þingsályktunin í sér áréttingu og ábend-
ingu um önnur meiri háttar atriði varðandi landhelgismálíð, sem rétt er að minna
á, en í henni segir:

"Jafhframt ályktar Alþingi að árétta þá stefnu, sem ríkisstjórn íslands mótað i
i orðsendingu til alþjóðalaganefndar Sameinuðu þjóðanna 5. maí 1952, áð ríkisstjórn
íslands 'sé rétt og skylt að, gera allar nauðsynlegar ráðstafanir á einhliða grundvelli
til þess að vernda auðlindir landgrunnsins, sem landið hvilir á.

Alþingi minnir á 'friðunarráðstafanir Íslendinga sjálfra á hrygningarsvæðum
síldar við Suðvesturland, sem koma munu í veg fyrir eyðingu á þessum fiskistofni.
Alþingi felur ríkisstjórninni að undirbúa nú þegar friðunaraðgerðir fyrir öllum
veiðum til verndar ungfiski á landgrunns svæðinu utan 12 mílna markanna, þar sem
viðurkennt er, að um helztu uppeldisstöðvar ungfisks sé að ræða. Jafnframt felur
Alþingi fulltrúum íslands við undirbúning hafréttarráðstefnu Sameinuðu þjóðanna
að kappkosta, að sett verði skýr ákvæði um friðunarsvæði til verndar fiskistofnum
i samræmi við niðurstöður vísindalegra rannsókna, enda sé þá jafnframt gætt sér-
stæðra hagsmuna strandríkis eins og íslands, sem byggir efnahagslega afkomu sína
og sjálfstæði á nýtingu þess hafsvæðis. er umlykur ísland á landgrunni þess."

Eftir alþíngískosnlngarnar 13. júní 1971, sem til 'stjórnarskipta leiddu, var
framangreind nefnd kölluð saman, og var þá Lúðvík .Jósepsson, sjávarútvegsráð-
herra, kjörinn formaður hennar. Formaðurinn hefur ekki sýnt lit á því að kalla
nefndina saman til starfa þeirra, sem henni eru falin samkvæmt fyrrgreindri al-
þingissamþykkt. ítrekuð hafa verið tilmæli til formanns nefndarinnar um að kalla
hana saman til starfa, en án árangurs. Hefur því verið talið nauðsynlegt að láta
ekki lengur dragast að semja frumvarp það,sem nefndinni var skylt að gera. Frum-
varp þetta til laga um landgrunn íslands og hafið yfir þVÍ, fiskveiðilandhelgi; vísinda-

lega verndun fiskimiða landgrunnsins og mengunar lögsögu er fram borið af framan-
greindum ástæðum.

í frumvarpi þessu er kveðið á um þau atriði, sem ályktun Alþingis frá 7. apríl
1971 sagði til um í meginatriðum. Eru þau nú nánar skilgreind í frumvarpinu. Á
meðfylgjandi korti, sem er fylgiskjal, er dregin sú landhelgislína fiskveiðilögsög-
unnar, sem framangreind ályktun Alþingis sagði til um í aðalatriðum. Gert er þó
ráð fyrir því, að Alþingi kunni síðar að breyta þessum ytri mörkum fiskveiðiland-
helginnar, sem nú og síðar mundi ætíð verða miðuð við landgrunnið sjálft í
samræmi við vísindalega skilgreiningu þess og hagnýtingarmöguleika, sbr. 2. gr.
Það er kjarni þessa frumvarps, að Ísland, landgrunn þess og hafið yfir því sé eitt
og sameiginlega innan marka íslenzka ríkisins.

Þegar fiskveiðideilan við Breta var leyst árið 1961, var það gert með ályktun
Alþingis (Alþt. 1960, 204. mál), þar sem Alþingi heimilaði ríkisstjórninni að leysa
þessa deilu í samræmi við orðsendingu milli ríkisstjórna íslands og Bretlands, sem
prentuð var með þingsályktunartillögunni. Ágreiningur við Vestur-Þjóðverja var
leystur með sama hætti. Uppsögn eða breytingar á þessum samningum eru því
ekki löggjafaratriði og því ekki að þeim vikið í frv. þessu.

í kaflaskiptingu frumvarpsins felst efnisskipun þess. Fyrsti kaflinn fjallar um
islenzka landgrunnið og hafið yfir þvi. Þar er því slegið föstu, að hvort tveggja sé
innan marka islenzka ríkisins og að íslenzka landgrunnið teljist í merkingu þessara
laga ná svo langt út frá ströndum landsins sem unnt reynist að nýta auðæfi þess.
Þetta er í samræmi við þau fyrirmæli, sem felast í samþykkt Alþingis frá s.l. ári.
Annar kafli frumvarpsins fjallar um rétt íslenzka ríkisins til landgrunnsins, og í
honum eru tekin upp ákvæði gildandi laga hér að lútandi frá 24. marz 1969 um
yfirráðarétt íslands yfir landgrunninu umhverfis landið, eins og áðurnefnd ályktun
Alþingis frá því i fyrra gerði einnig ráð fyrir. Þriðji kaflinn fjallar svo um fiskveiði-
landhelgi íslands, og eru i honum nákvæmar skilgreiningar á því og fyrirmæli um,
hvernig landhelgislinan skuli dregin, hvergi nær grunnlínu en 50 miIur, en að öðru
leyti miðað við 400 metra jafndýpislínu, þar sem hún liggur utan við 50 milna mörkin,
sbr. 6., 7. og 8. gr. Fjórði kaflinn fjallar um vísindalega verndun fiskimiða land-
grunnsins, og er þar byggt á eldri ákvæðum laga hér um frá 1948 og einnig tekin
inn ákvæði um mengunarlögsögu i samræmi við þingsályktunina frá 7. apríl 1971
og með hliðsjón af undirbúningi milliríkjasamþykktar 12 Norðaustur-Atlantshafs-
ríkja, sem Island lekur þátt I, sbr. ráðstefnu, sem haldinn var í Osló dagana 19.-
22. október 1971. Fyrir dyrum stendur undirritun þessarar samþykktar. Í fimmta
kaflanum eru svo ákvæði um það, að eldri lög, sem tekin hafa verið inn í þetta
frumvarp, falli úr gildi, og einnig ákvæði um gildistöku laganna samkv. þessu frum-
varpi og þá miðað við 1. september 1972.

Athugasemdir um einstakar greinar frumvarpsins.

Um 1. gr.
Hér er litið á landgrunnið og hafið yfir því sem eina heild, er lúti yfirráðum

íslands.
Um 2. gr.

Þessi grein er efnislega eins og 3. gr. laga nr. 17 frá 1969. Af 1. gr. frv. leiðir,
að hér er einnig um að ræða skilgreiningu á takmörkun þess haf svæðis, er lýtur
yfirráðum íslands.

Um 3. gr.
Þessi grein er efnislega eins og 1. gr. laga nr. 17 frá 1969.

Um 4. gr.
Þessi grein er óbreytt 2. gr. laga nr. 17 frá 1969.

Um 5. gr.
Greinin er efnislega eins og 4. gr. laga nr. 17 frá 1969.

Um 6. gr.
Hér eru skilgreind ytri mörk fiskveiðilandhelginnar. Aðalreglan er sú, að fylgt

skuli sem næst 400 metra jafndýpislínu. ÞÓ skal fylgja línu, er dregin skal 50 sjó-
mílur frá grunnlínu, þar sem jafndýpislínan nær ekki þeirri fjarlægð frá landi.
Þar sem fiskveiðilandhelgin nær ekki yfir allt landgrunnið samkvæmt þessari skil-
greiningu, er gert ráð fyrir, að síðan verði hún stækkuð. Er því tekið fram, að skipan
þessi gildi aðeins þar til Alþingi ákveður annað.

Um 7. gr.
Hér eru ákveðnir staðir þeir, sem ytri mörk f'iskveiðilandhelgínnar skulu dregin

á milli utan 50 sjómílna frá grunnlínu. Staðarákvarðanir eru gerðar af Sjómælingum
íslands.

Um 8. gr.
Hér eru ákveðnir þeir staðir, sem grunnlína er dregin á milli. Eru þetta sömu

grunnlínupunktar, sem nú gilda samkvæmt reglugerð nr. 3 frá 1961, nema felldar
eru niður þær staðarákvarðanir, sem ekki hafa lengur þýðingu, þegar fiskveiði-
landhelgin verður minnst 50 sjómílur frá grunnlínu i stað 12 sjómílna. Enn fremur
eru gerðar litilsháttar leiðréttingar samkvæmt nýjustu mælingum Sjómælinga Islands.

Um 9. gr.
I reglugerð samkvæmt grein þessari er gert ráð fyrir, að komi 2.-9. gr. reglu-

gerðar nr. 3 frá 1961, eftir því sem við á, svo og önnur atriði, eftir því sem ástæða
er til.

Um 10. gr.
Grein þessi felur í sér, að setja skuli allar þær reglur, sem nauðsynlegar eru

til verndar fiskimiðunum, hliðstætt því, sem nú er ákveðið í 1. gr. laga nr. 44 Irá
1948.

Um 11. gr.
Samkvæmt þessari grein þarf ekki að koma til lagasetningar til að ákvarða

friðunarsvæði utan landhelginnar, eins og þarf samkvæmt frumvarpi þessu, þegar
um stækkun landhelginnar er að ræða, heldur nægir reglugerð. sem ráðherra setur.

Um 12. gr.
Þessi grein inniheldur samsvarandi ákvæði og er a~/ti:r;.~a Í 1. gr. laga nr. 44

frá 1948.
Um 13. gr.

Þessi grein samsvarar 2. gr. laga nr. 44 frá 1948.

Um 14. gr.
Þarfnast- -ekkí skýringa ..

Um 15. gr.
Hér eru stærðarmörk mengunarlögsögunnar ákveðin í samræmi við þær tillögur,

sem fram komu á ráðstefnu 12 Norðaustur-Atlantshafsríkja, þar á meðal íslands. á
ráðstefnu í Osló 19.-22. október 1971 og unnið er að staðfestingu á.

Um 16. gr.
Þarfnast ekki skýringa.

